
築新居

作者：戴良　元末明初

本作品收錄於《列朝詩集/甲前05》

挈杖去中林，卜宅江之邊。

江邊多故廬，改築架斯椽。

左右皆廢墟，南北盡頹垣。

昔人固不留，遺跡尚依然。

因之悟物理，盛衰恆遞遷。

世既異市朝，海亦變桑田。

古來皆有是，念此一長嘆。

何以慰我懷，斗酒傾前軒。

百世非所知，聊且樂當年。

此作品在全世界都属于公有领域，因为作者逝世已经超过100年，且作品于1931年1月1日

之前出版。

